Ketitik lan Ketara
Dening Ika Widyawati
Ing Dhusun Mekar Sari ana simbah sing uwis tuwa banget jeneng e Mbah Merta. Mbah merta kuwi mung urip karo putune lanang lan manggon ing omah cilik ora adoh seka segara. Ing mburi omahe isih ana sisa lemah setitik lan ditanduri bayem, kangkung, lombok, sarta sayuran liyane. Nanging asil kebon kuwi mau sok–sok ora cukup kanggo lawuh sabendinane, luwih – luwih yen ngepasi mangsa ketiga. Tetuwuh ing kebone Mbah Dolah kuru–kuru merga kurangan banyu. Mula kanggo nambah lawuh, Mbah Merta sok–sok golek iwak menyang segara. 

Mbah Merta kuwi padha dikenal uwong sing apikan lan sabar. Wondene urip ora nduwe Mbah Dolah ora tau nggresula tetep golek dhuwit kanggo nyekolahke putune lan ora medhit karo para tangga-tanggane. Alfa kuwi bocah kelas 8 SMP sing yatim piyatu amarga bapak ibune seda merga lindhu. Alfa sekolah neng SMP Mekar Sari ora adoh seka omah e. Saben dina menawa mangkat sekolah Alfa mlaku karo kanca-kancane sing cacah e 3 yaiku Soka, Juna, lan  Guntur. Sekolah wiwit jam  esuk tekan jam 1 awan. Alfa kuwi klebu bocah sing pinter amarga rajin anggone sinau, dheweke pengen dadi bocah sing nyenengke simbah e . Alfa kuwi bocah sing isa ngrumangsani menawa dheweke kuwi bocah sing ora duwe, beda karo kanca-kancane sing saka kaluwarga sugih lan kecukupan.  
Minggu iki jadwal e ujian semester ganjil. Mau ujian matematika lan sesuk pungkasan ujian semesteran. Alfa karo kanca-kancane mau uwis isa menawa nggarap soal ujian matematika. Kaya biasane bocah-bocah bali sekolah mlaku bareng. Guntur ngejak kanca-kancane gopek jambu ing pekarangane mbah Dolah, ananging  Alfa lan Juna ora gelem. Guntur karo Soka mlaku lan melbu pekarangane mbah Dolah. Omah kuwi ketok sepi banget kaya biasane. Bocah loro kuwi sida nggopek jambune Mbah Dolah sik wis mateng-mateng kuwi. Soka thingak-thinguk ndelok kahanan ning kono, lan Guntur ndeloki uwit jambu kuwi.
Bocah loro kuwi mau menek nggopeki jambune Mbah Dolah. Salong dilebokke tas, sing salong di pangan ning dhuwur uwit. Guntur karo Soka anggone mangan jambu ne ngguwang isi ne neng ngisor uwit. Bocah loro kuwi mau ora mikir menawa isi karo jambune kuwi ngregeti pekarangan e Mbah Dolah. Ora let sedilit, Mbah Dolah tekan omah lan weruh jambu karo isine patingslebar neng pekarangane.
Ing sawijine dina bocah-bocah padha bali sekolah. Alfa karo simbahe banjur neng segara golek iwak. Neng segara ketemu Mbah Dolah sing uga luwih dhisik golek iwak neng segara.
“Lha ora sekolah pa Le, kok uwis neng segara jam semene.” Pitakenan e mbah Dolah.
“Sekolah mbah, wau menika ujian pungkasan naming setunggal pelajaranipun.” Wangsulan e Alfa.
“Woo ngono ta le. O iya aku arep takon, dhek wingi plataranku reged banget okeh jambu patling sebar jebul e kanca-kancamu sing dha gopek jambu.” Mbah Dolah crita.
“Oooooo inggih menapa mbah, kula boten ngertos.” Alfa keweden.
“Hooh le, ana bocah loro sing menek uwit. Kowe ngerti jeneng e ora?” Pitakenane Mbah Dolah.
“Mbbbboooottenn mbah,” Wangsulane Alfa ngarih-arih.
“Sapa le ? Kowe rak ra melu gopek jambune ta? Nek arep gopek kuwi nembung sing duwe, menawa ora nembung kuwi jeneng e maling.” Mbah Merta ngandhani Alfa.
“Mboten mbah, wangsul sekolah kala wingi kula rak boten mampir-mampir ta ? Kula langsung sinau ten nggriya, simbah rak ngertos.” Wangsulan e Alfa.
“O iya le, yo uwis nek ora melu-melu nyolong jambu.” Ujare Mbah Merta.
“Orapapa le kandha wae ora bakal tak sengeni”. Mbah Dolah ngandhani Alfa.
“Anuuu mbahhh, Guntur kaliyan Soka. Nanging boten niat nyolong mbah, namung ajeng nyuwun jambu nanging kok griyane sepi.” Wangsulane Alfa.
“Jambu sik neng omahku kae nek arep digopek sapa wae orapapa, anggere nambung.” Mbah Dolah ngandhani Alfa.
“Inggih mbah, nyuwun ngapunten nggih.” Alfa kandha.
“Orapapa le cah bagus, orapapa.” Mbah Dolah Mangsuli.
“Aku bali dhisikan yo Mbah, mergane mau isuk durung masak.” Mbah Dolah Pamitan.
“Ooo iya mbah, ndherekke. Ngatos-atos mbah.”Wangsulane Mbah Merta.
“Ngatos-atos mbah…..” Ujare Alfa.
Mbah dolah tekan omah e karo gawa jala cilik sing dingo golek iwak mau neng segara. Tekan omah Mbah Dolah weruh jambu pating slebar meneh neng plataran e.  Mbah Dolah weruh Guntur karo Soka lagi mangan jambu neng dhuwur uwit. Guntur karo Soka mudhun saka uwit lan kewedhen amarga keconangan Mbah Dolah. 
“Nyuwun pangapunten nggih mbah.” Guntur karo Soka njaluk ngapura karo keweden.
“Orapapa le, nanging luwih becik e nek arep jaluk kuwi omong. Nek ora omong ngono kuwi jeneng e maling le. Lan iki lho deloken plataran e rak dadi mbleder to, reged amarga jambu-jambu sik dha tok pangan ning dhuwur uwit.” Mbah Dolah ngandhani Guntur karo Soko.
“Wah nyuwun pangapunten nggih mbah, lan matur nuwun.” Ujare Guntur
“Pamit rumiyin nggih mbah.” Soka pamit karo Dolah.
Urung diwagsuli karo Mbah Dolah, Guntur karo Soka mlayu keweden. 
“Wo lha jan bocah.” Batin e Mbah Dolah karo mesem.
Guntur karo Soka mlayu banter banget amarga wedi. Mbah Dolah arep melbu omah ananging kepleset jambu sing ditibakake karo bocah loro mau. Sikile mbah dolah kesleo.
Ing sawijining dina, Alfa lan simbahe tilik ing omahe mbah Dolah. Neng ngarepan omah, Guntur karo Soka teka, banjur Guntur munggah menek uwit golek jambu lan Soka nampani neng ngisor. Bocah loro kuwi ora ngerti yen Mbah Dolah lara merga ulahe, uga ora ngerti yen Mbah Merta karo Alfa ana neng njero omah e Mbah Dolah.  
“Sok, ditampani ya.” Guntur ngandhani Soka kanthi ngarih-arih.
Guntur nggopeki jambu lan diuncalke ning ngisor, Soka nampani.
Ora let suwe Mbah Dolah, Mbah Merta lan Alfa metu saka omah e. Bocah loro kuwi mau ora krasa yen wis didelengi ket mau. Guntur nggopeki jambu, nanging ne nguncalke jambu kuwi kebanteren lan ngenengi sirahe Mbah Dolah. Banjur Mbah Dolah kaget lan mbengok “Duh Gusti.” Kabeh sing ana ning kono kaget, apa meneh Guntur sing ana ning dhuwur uwit jambu.
*TLEBUUUUUK*
 Saking kaget e Guntur tiba saka uwit jambu lan awak e lara kabeh.  Kabeh sing ana neng kono njunjung awake Guntur lan digawa neng njero omah e Mbah Dolah. “Kula nyuwun pangapunten mbahhhhh…...” Guntur njaluk ngapura neng Mbah Dolah.
“Orapapa le, aja dibaleni meneh tumindhakmu kuwi. Uwis ora usah dipikir le, sing penting mari dhisikan le.” Mbah Dolah ngadhani Guntur lan nulungi Guntur.  Guntur njaluk ngapura kanthi nangis.
“Kula nyuwun pangapunten mbah, kula kintun menika simbah tiyang ingkang galak lan asring duka. Jebul simbah menika tiyang ingkang apikan saha sareh sanget.” Guntur njaluk ngapura karo Mbah Dolah.
“Iya le, orapapa.” Mbah Dolah mangsuli karo mesem.
Mbah Dolah uwis ikhlas karo kabeh kadadean iki, Guntur lan Soka uga uwis janji ora bakal mbaleni tumindhak e kuwi kabeh. Guntur lan Soka bakal dadi bocah sing ora nakal.
